ՆԱԽԱԳԻԾ
ԱՐՁԱՆԱԳՐՈՒԹՅՈՒՆ 
««Անկախ պետությունների համագործակցությունում ցուցահանդես-տոնավաճառային  և կոնգրեսային գործունեության զարգացման մասին» 1995թ. մայիսի 26-ի համաձայնագրում» փոփոխություններ կատարելու մասին

««Անկախ պետությունների համագործակցությունում ցուցահանդես-տոնավաճառային և կոնգրեսային գործունեության զարգացման մասին» 1995թ. մայիսի 26-ի Համաձայնագրի» (2008թ. մայիսի 23-ի փոփոխություններով) (այսուհետ` Համաձայնագիր) մասնակից պետությունների Կառավարությունները, այսուհետ` Կողմեր, 
համաձայնվեցին ներքոհիշյալի մասին.
Հոդված 1

Համաձայնագրի անբաժանելի մաս հանդիսացող` ԱՊՀ ցուցահանդես-տոնավաճառային և կոնգրեսային գործունեության Միջպետական խորհրդի մասին Կանոնադրությունում կատարել հետևյալ փոփոխությունները.
1. Բաժին I-ում.

1.1. Կետ 1.3-ը շարադրել հետևյալ խմբագրությամբ.
“1.3. Խորհուրդը հանդիսանում է ցուցահանդես-տոնավաճառային և կոնգրեսային գործունեության ոլորտում ԱՊՀ ճյուղային մարմին”:

1.2. Կետ 1.4-ը շարադրել հետևյալ խմբագրությամբ.
“1.4. Խորհուրդը իր գործունեությամբ հաշվետու է ԱՊՀ կառավարությունների ղեկավարների Խորհրդին”:

1.3. Ավելացնել 1.5 - 1.7 կետեր հետևյալ խմբագրությամբ.

“1.5. Իր գործունեության ընթացքում Խորհուրդը ղեկավարվում է Անկախ Պետությունների Համագործակցության Կանոնադրությամբ, ԱՊՀ պետությունների ղեկավարների Խորհրդի, կառավարությունների ղեկավարների Խորհրդի, Տնտեսական խորհրդի որոշումներով, միջազգային պայմանագրերով և Համագործակցության շրջանակներում ընդունված որոշումներով, ինչպես նաև սույն Կանոնադրությամբ:

1.6. Խորհուրդը կազմակերպում և համակարգում է ցուցահանդես-տոնավաճառային և կոնգրեսային գործունեության ոլորտում ԱՊՀ պետությունների ղեկավարների Խորհրդի, կառավարությունների ղեկավարների Խորհրդի, արտաքին գործերի նախարարների Խորհրդի և Տնտեսական խորհրդի որոշումների կատարումը:

1.7. Խորհուրդը համագործակցում է ԱՊՀ Գործադիր կոմիտեի և Համագործակցության այլ մարմինների, անհրաժեշտության դեպքում` այլ միջազգային կազմակերպությունների քարտուղարությունների, ինչպես նաև ԱՊՀ մասնակից պետությունների պետական իշխանության մարմինների հետ:
Խորհուրդը իր գործունեության մասին տեղեկատվությունը յուրաքանչյուր տարի ներկայացնում է ԱՊՀ Գործադիր կոմիտեին”:

2. Բաժին III-ում.

2.1. Կետ 3.1-ը լրացնել նոր պարբերությամբ հետևյալ խմբագրությամբ. 
“Խորհրդի կազմում խորհրդակցական ձայնի իրավունքով կարող են ընդգրկվել ճյուղային համագործակցության մարմինների քարտուղարությունների ղեկավարները, ինչպես նաև ԱՊՀ Գործադիր կոմիտեի ներկայացուցիչները”:

2.2. Կետ 3.2-ի առաջին և երկրորդ պարբերությունները շարադրել հետևյալ խմբագրությամբ.

“Խորհուրդը ղեկավարում է Նախագահը, որը կազմակերպում է նրա աշխատանքը.

Խորհրդի նախագահությունը իրականացվում է հաջորդաբար` Խորհրդի յուրաքանչյուր անդամի կողմից, ռոտացիոն սկզբունքով, ԱՊՀ մասնակից պետությունների անվանումների ռուսերեն այբբենական կարգով, ոչ ավել, քան մեկ տարի ժամկետով, եթե Խորհրդի որոշմամբ այլ բան նախատեսված չլինի:
Խորհրդի նախորդող և հաջորդող նախագահները համարվում են խորհրդի համանախագահներ:

Խորհրդի նախագահի ժամանակավոր բացակայության դեպքում Խորհրդի նախագահի պարտավորությունները կատարում է Խորհրդի համանախագահներից որևէ մեկը:

Խորհրդի կազմում խորհրդակցական ձայնի իրավունքով ընդգրկվում է Խորհրդի Գործադիր տնօրինության Գործադիր տնօրենը, որը հանդիսանում է Խորհրդի Նախագահի տեղակալ: Խորհրդի Նախագահի տեղակալի գործառույթները որոշվում են Խորհրդի որոշմամբ:”

2.3. Կետ 3.6-ի առաջին պարբերությունը շարադրել հետևյալ խմբագրությամբ.

“Խորհրդի կազմակերպատեխնիկական և տեղեկատվական ապահովումն իրականացվում է Խորհրդի Գործադիր տնօրենի կողմից ղեկավարվող Գործադիր տնօրինության կողմից”:
2.4. Կետ 3.7-ը շարադրել հետևյալ խմբագրությամբ.

“3.7. Խորհրդի Գործադիր տնօրինության ֆինանսավորումը իրականացվում է արտաբյուջետային միջոցների հաշվին: 

Խորհրդի նիստերի կազմակերպման ֆինանսավորման ծախսերը իրականացվում են Համաձայնագրի` ընդունող մասնակից պետության համապատասխան պետական մարմինների հաշվին: Խորհրդի անդամների և նիստերի մասնակիցների գործուղումների ծախսերը հոգում են ԱՊՀ մասնակից պետություններ գործուղող պետական մարմինները և կազմակերպությունները”:

Սույն Արձանագրությունն ուժի մեջ է մտնում ավանդապահի կողմից` դրա ուժի մեջ մտնելու համար անհրաժեշտ ներպետական ընթացակարգերի կատարման մասին Կողմերի կողմից վերջին ծանուցումը ստանալու օրվանից:
Կատարված է _______________ քաղաքում _______թ. ___________-ի ______-ին մեկ բնօրինակով` ռուսերեն: Բնօրինակը պահվում է Անկախ Պետությունների Համագործակցության Գործադիր կոմիտեում, որը սույն Արձանագրությունը ստորագրած յուրաքանչյուր պետությանը կուղարկի դրա հաստատված պատճենը: 
	Ադրբեջանի Հանրապետության Կառավարության կողմից

	Ռուսաստանի Դաշնության
Կառավարության կողմից



	Հայաստանի Հանրապետության Կառավարության կողմից 

	Տաջիկստանի Հանրապետության
Կառավարության կողմից



	Բելառուսի Հանրապետության Կառավարության կողմից

	Թուրքմենստանի 
Կառավարության կողմից


	Ղազախստանի Հանրապետության Կառավարության կողմից

	Ուզբեկստանի Հանրապետության Կառավարության կողմից


	Ղրղզստանի Հանրապետության Կառավարության կողմից

	Ուկրաինայի
Կառավարության կողմից


	Մոլդովայի Հանրապետության
Կառավարության կողմից


	


